КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

"Коми Республикаса эмбур агентство йылысь" 
Коми Республикаса Правительстволöн 2004 во декабр 28 лунся 

254 №-а шуöмö вежсьöмъяс пыртöм йылысь
Коми Республикаса Правительство шуис:

1. Пыртны "Коми Республикаса эмбур агентство йылысь" Коми Республикаса Правительстволöн 2004 во декабр 28 лунся 254 №-а шуöмö татшöм вежсьöмъяс:

1) Коми Республикаса эмбур агентство йылысь положениелöн 7 пунктын, мый вынсьöдöма шуöмöн (содтöд):

а) 3 подпунктын "арталö" кыв водзö содтыны "Коми Республикаса государственнöй эмбурсö" кывъяс;
б) 8 подпункт гижны тадзи:

"8) Коми Республикаса сьöм овмöс министерствокöд öтув арталö да видзöдö Коми Республикаса республиканскöй бюджетö Коми Республикаса государственнöй öтувъя предприятиелöн чуктöс юкöн воöм бöрся, мый кольö бюджетö вот да мукöд быть мынтысьöм бöрын, да Коми Республикаса государственнöй эмбурöн вöдитчöмысь чöжöс вуджöдöм бöрся, Коми Республикаса автономнöй учреждениеяслöн эмбурысь, а сідзжö Коми Республикаса государственнöй öтувъя предприятиеяслöн эмбурысь, сы лыдын казённöйысь кындзи;";

в) 21 подпункт гижны тадзи:

"21) арталö да видзöдö Коми Республикаса республиканскöй бюджетö чöжöс вуджöдöм бöрся овмöс тöвариществояслöн да котыръяслöн уставнöй (складочнöй) капиталъясын пайын чуктöсöн либö Коми Республикалöн киын  кутан акцияяс кузя дивидендъясöн;";

г) содтыны татшöм выль 46-49 подпунктъяс:

"46) колана ногöн лöсьöдö кадастрöвöй инженеръяслы квалификационнöй аттестатъяс сетöм вылö квалификационнöй экзаменъяс примитöм могысь квалификационнöй комиссия;
47) колана ногöн сетö квалификационнöй аттестатъяс йöзлы, кодъяс прöйдитісны кадастрöвöй инженеръяс дорö квалификационнöй корöмъяслы лöсялöм вылö аттестация;

48) сетö региональнöй либö межмуниципальнöй тöдчанлуна автомашина туйяс вылö му участокъяс, кутшöмъяс пырöны Коми Республикаса государственнöй эмбурö да кутшöмъяс оз пырны государственнöй эмбурö;

49) олöмö пöртö Коми Республика мутасын удж видзан юкöнын государственнöй политикалысь медшöр туйвизьяс "Удж видзöм юкöнын öткымын юалöм йылысь" Коми Республикаса Правительстволöн 2008 во январ 29 лунся 16 №-а шуöмöн урчитöм компетенцияын;

2) 46-49 подпунктъяс лöсялöмöн лыддьыны 50-53 подпунктъясöн.

Коми Республикаса Юралысь                                                               В. Торлопов

Сыктывкар

2008 вося июль 17 лун

188 №

Вуджöдіс Кузнецова Н.А., 2002 пас

